
sukṛtaṃ tilamātratulyamīśa kriyate naiva makavatsareSpi | 
api tu kriyate hi sadāghasogaḥ pratiyāmaṃ sakaleṃdriykermukuṃda 
|| 1 || 
na śiraścalatīśa me kadāpi śrutijānaṃdabhareṇa sadguṇānāṃ | 
api tu prabhu-baṃdhu-durguṇānāṃ śravaṇārthaṃ calitaṃ 

bhavatyaśaṃkaṃ || 2 || 
śravaṇe śravaṇāya satkathāyā na yatete tava puṇyakīrtanasya | 
api tu vyabhicāralokavārtā śravaṇāykava mahādaraṃ pratāta: || 3 || 
na mamākṣiyugaṃ pravartate śrībhagavaccāsākulāvalokanāya |  
api tu dhruvabāla nartakīnāṃ gaṇikānāṃ parinartanādidraṣṭe || 4 || 
na hi nāsikayā kadāpi viṣṭo padapadmārpitapuṣpagaṃdhabuddhiḥ |  
kamaleśa bhavāmi kiṃtu viṣṭoścaraṇānarpita puṣpagaṃdhabuddhiḥ || 
5 || 
bṛharecyuta mādhaveśa kṛṣṇa harigoviṃda mukuṃdanāmajātaṃ | 
na hi kīrtaya tīha me kujihvāpi tu durliṃgabhagāṃkitānuśabdān || 6 || 
tava gehavarāvalepanādiṃ na karau me kurutaḥ kadāpi bhaktā | 
api tūruguṇārṇa duṣṭavastugrahaṇāykeva mukuṃda kiṃ tu kurmaḥ 
||7|| 
udaraṃ mama dhik śaṭhasya viṣṇarpita pūtānna vivarjitaṃ nitāṃtaṃ |  
yadapūtatarā samarpaṇīyādhamavṛṃtākapalāṃḍu pūrvabhāja: ||8|| 
khalajāravadhūgṛhāṇi nityaṃ caraṇābhyāmanuyāmyahaṃ tvarābhyāṃ 
|  
na tu mādhava tāvakālayāṃśca pratiyāmīśa mahattamāgra hoahaṃ || 9 
|| 
mana eva harekhileṃdriyāṇāṃ varamitthaṃ pramitaṃ 
śrutismṛtibhyām | 
sumanojayino akhileṃdriyāṇāṃ jaya eveti janānubhūtirasti ||10 || 
manasācyuta kṛṣṇa tādṛśenāpyanuciṃva bhavaṃtamātmabhaktān |  
bhavavārinidheḥ sutārayaṃtaṃ bhavavārdhiṃ na hi tartumasti yatnaḥ 
||  11 || 
mama pāpacayasya vāsudevāṃtakalokasthitireva cetsalaṃ tu | 
na sukhī sadṛśosti me trilokyāṃ phalabhāvena mahattamossti siddhaṃ 
||2|| 
na sukhānubhavāya pāpakarmāṇyahamīśānudinaṃ tanomi kiṃtu |  
aghanāśayaśaḥ parīkṣaṇārthaṃ tava nāmnāmanutāpasidda yevā || 13 || 
nijavāsaruṣā pradātumārtiṃ haidhikāṃ pāpaniyāmakāsurebhyaḥ |  
aśubhānyapi kārayanmayā tvaṃ ramase sarvaniyāmaketi vibhāsi || 14 
|| 

yadi kṛṣṇa kadācanāpi puṇyaṃ ghaṭate pāpamayasya meSpi tattu | 
prabalāghacaykervihanyate vā duritadhvaṃsa kṛtārthamīśa syāt||15|| 
tadihobhayataśca puṇyamūrte sukṛtaṃ no ghaṭate mānāgapīśa |  
vada me puratava bhīrorbhagavan–kālabhayāpahatṛpāyao || 16 || 
atulaṃ nṛṣu vaiṣṇavaṃ sujanmācyutadattaṃ kṛpayā tvayāvyavāpya |  
kṣaṇajīvapi kalpagatvabuddhā paśucaṃḍālavadeva saṃcarāmi || 17 || 
na tadasti śarīriṇāṃ śatābdāyuṣi śāstrapramitepi kiṃcideva | 
bhagavan khalu sarvarātrikālo jalahomopamatāmuti nālaṃ || 18 || 
dvidaśābdayugaṃ divāpi pūrvottaramīśa sthaviratva śaiśavābhyāṃ |  
samayaṃ praṇayāmi sarvarogai: bahulīlābhirapi pramūḍhabuddhā || 
1911 
pariśeṣita īśa madhyakālaḥ sukṛte bhāratabhūtale vasiṣṭhaḥ | 
yadihāpi sadaiva pāpacitte mayi paśvaṃtyajayośca ko viśeṣa: ||  20 || 
iha bhāratabhūtalestipuṇe draviṇastrī sutapūrvakeṣu māyām |  
alamekadinaṃ vimucya vā me tava pādābbaratiṃ pradehi dehi ||  21 || 
ramayāpyagaṇayyavastu jātaṃ dvividhaṃ 
prāhuramaṃdabuddhibhājaḥ | 
tava sadguṇajātamekamanyanmama durvaduraṃtapāpajātaṃ || 22 || 
atisaukhyakarāṇyalaṃ parastāt na hi kiṃcit śramasādhyasādhanāni |  
śramabhīrurahaṃ tyajannaratrāmitaśokānubhavī kathaṃ bhavāmi || 23 
|| 
bhuvi yadyapi pāpino vasaṃti śramabhājaḥ puruṣāstathāpi koSpi |  
mama pāpasamānapāpakartā puruṣo nāsti hi nāsti nāsti || 24 || 
natayo na kṛtāḥ pradakṣiṇāśca stutayoSpi dhruvamaṃtareṇa daṃbha: 

| 
na guruḥ parisevitaḥ subhā śubhaśāstrāśravaṇaṃ kathaṃ tataḥ syāt || 
25 | 
vacanairbahubhirmukuṃda kiṃ te śruṇa me bījavaco vadāmi tubhyaṃ 
|  
bhuvanatrayasaṃsthitāni yānīśvara pāpāni vasaṃti mayyayogya 11 26 
11 
prakṛte tadaghavrajātpamuktirnabhaverapi te dayāṃ vināSdhya |  
karuṇāṃ kuru mayyato murāre natayaste kamaleśa saṃtvanaṃtāḥ || 
27 || 
vijayīṃdrayatīśvaro vyatānīt stutimetāṃ duritāpahaṃ murāreḥ |  
paramādarataḥ sadā paṭhedyo nikhilaiḥ pāpacaykerbhavetsa muktaḥ | 
28 | 

|| iti śrīvijayīṃdratīrtha śrīcaraṇakṛtaṃ pāpamocanastotraṃ 
duritāpahārastotraṃ saṃpūrṇaṃ || 
|| bhāratīramaṇamukhyaprāṇāṃtargata śrī kṛṣṇārpaṇamastu|| 
 


